
SİYASƏT

Dövlətçilik uğrunda savaş yeni mərhələdə

IV MƏQALƏ

Azərbaycan dövlətinin  
yeni tarixi missiyası

Bizcə, bu fikir dövlətçilik uğrunda apa-
rılan savaşın ana tezisidir. Bir terminoloMi 
dəqiqləşdirmə aparaq: “Yeni tarixi missi-
ya” içi boş gəlişi gözəl söz deyildir – hər 
bir azərbaycanlı (burada “azərbaycanlı” 
etnik mənsubluğundan asılı olmayaraq 
Azərbaycan Respublikasının siyasi-coğra-
fi hüdudları daxilində yaşayan Azərbaycan 
vətəndaşını, daha geniş anlamda isə dünya 
miqyasında bütün azərbaycanlıları əhatə 
edir) qarşısında dayanan dövləti vəzifədir. 
Bu tezis nə pafosdur, nə də şişirtmə. Azər-
baycan dövlətçiliyinin son 300 ildə keçdi-
yi keşməkeşli yola “dönüb baxanda” yeni 
fürsətlə qurulan tələlərin kəsişmə sahəsin-
də tarixi savaşın ifadəsidir. Onun səbəbləri 
çox düşündürücüdür!

İmperiya əngəli
Səfəvinin çöküşündən sonra Azərbay-

can dövlətçiliyinə qarşı Qərb və Rusiya im-
perialist düşüncəsi və praktiki təsir vasitələri 
1918-ci ilə qədər ölkəmizi coğrafi, mədəni, 
siyasi, ideoloMi, mənəvi və demoqrafik par-
çalama planlarını durmadan həyata keçirdi. 
Bir zamanlar 2 milyon kvadratkilometrlik 
coğrafiyanı əhatə edən nəhəng imperiya-
nın Şimal hissəsindəki 114 min kvadratki-
lometrlik ərazidə Demokratik Respublika 
quruldu. Cəmi bir ilə onu da çökdürdülər. 
Həm də əlindən ərazisinin yeni hissələrini 
almaqla “Azərbaycan SSR” yaratdılar. 

1922-1939-cu illər ərzində SSRİ tərki-
bində, ümumi deyək, bədnam “Zaqafqazi-
ya federasiyası” adı altında, sözün həqiqi 
mənasında Azərbaycan ərazisi, mədəniy-
yəti, dövlətçilik yapısını insafsızcasına 
“sökdülər”. 

Nəticədə 1939-cu ilə ərazimiz artıq 86 
min kvadratkilometr qalmışdı, əlifbamız 
da kirilləşmişdi. Elmimiz rus maraqlarına 
uyğun institutlaşırdı, ideologiyada milli-
lik böyük cinayət və xəyanət kimi təqdim 
edilir, minlərlə Azərbaycan türkü əsassız 
yerə cəzalandırılırdı. Cavidlərimizi özü-
müzə düşmən kimi təqdim edirdilər. Bol-
şevik-daşnak yığınının total vəhşiliyinin 
sərhədi yox idi.  

1948-1953-cü illərdə azərbaycanlıları 
Qərbi Azərbaycandan növbəti dəfə aman-
sız şərtlər altında deportasiya etməklə 
onlarda dövlətə sahib olmaq mövzusun-
da psixoloMi kompleks, “hər yerə gəlmə 
adam” sindromu yaratdılar. 

1988-1992-ci illərdə isə növbəti depor-
tasiya dalğası ilə Qərbi Azərbaycan tor-
paqlarında qondarma “Ermənistan” əmələ 
gətirdilər və elə sandılar ki, Azərbaycan 
dövlətçilik ənənəsini, dövlətçilik şüuru-
muzu, demoqrafik kimliyimizi “məhdud 
siyasi-coğrafi” sahəyə sıxışdırdılar. Elə 
güman etdilər ki, azərbaycanlılar bir daha 
Azərbaycan dövlətçiliyinin möhtəşəmliyi-
ni bərpa edə bilməyəcəklər. Və bu niyyətin 
fonunda dövlətçilik kimliyimiz baxımın-
dan daha dəhşətli prosesləri formalaşdır-
mağa çalışdılar.

“Sən müstəqil dövlət  
ola bilməzsən”

Öncə XVIII əsrin əvvəllərindən XX 
əsrin ikinci onilliyinin sonuna qədər Qərb 
və Rusiya imperialist dairələri azərbay-
canlılara “sən müstəqil ola bilməzsən” 
psixologiyasını yeritməklə məşğul idilər. 
Bunu erməni terrorunu şiddətləndirmək və 
müxtəlif bəhanələrlə ermənilərin dövlətçi-
likdə bizdən üstün olduğunu təlqin etməklə 
həyata keçirdirlər. 

Məhz Azərbaycan Xalq Cümhuriyyəti 
(AXC və ya ADR) bu zehniyyətə öldürücü 
zərbə vurdu. 200 illik məhvetmə siyasə-
tində Azərbaycan dövlətçiliyi baxımından 
əsas məqsədlərinə çata bilmədiklərini rə-
sulzadələr, topçubaşovlar, ağayevlər və 
yüz minlərlə qəhrəman Azərbaycan öl-
vadları sübut etdilər. Hansı xalq olsaydı, 
başına açılan oyunlardan sınar və geri çə-
kilərdi. Azərbaycanlılar isə Avropa demok-
ratiya və azadlıq hərəkatı səviyyəsində 
kükrədilər və Şərqdə ilk demokratik dövlət 
qurdular! 

Bu, çox ciddi bir siqnal idi. Bütün 
dünyaya göstərildi ki, azərbaycanlıların 
müstəqil dövlət qurmaq bacarıqlarını, im-
kanlarını və dövlətçilik şüurlarını yox et-
mək mümkün deyildir. Bununla həm də 
anladılar ki, azərbaycanlıların dövlətçilik 
şüurlarının qədim kökləri vardır! Bizcə, 
məhz bu keyfiyyətlərinə görə, sovetlər 
azərbaycanlılara qarşı daha amansız və 
güzəştsiz siyasət yeritməyə başladılar. Bi-
zim dövlət qurmaq əzmimizi qırmaq üçün 
torpaqlarımızı, mədəniyyətimizi, kimliyi-
mizi, adət-ənənələrimizi, mətbəximizi his-
sə-hissə erməni vəhşilərinə hədiyyə etdilər. 

Oyanışın sinerjisi: Azərbaycan 
türk nümunəsi   

Azərbaycan xalqının dövlətçilik şüu-
runun “səsi” bax, o dərinliklərdən, sonsuz 
əngəllərin yaratdığı bataqlıqlardan gəldi! 
Heydər Ԥliyevin məharətli siyasəti o səsi 
sinerMiyə çevirdi, öncə azərbaycanlıların 
özlərinə, sonra isə bütün dünyaya dinlədə 
bildi! Dövlətçilik şüuru, qəlbi, mənəviy-
yatı, vicdanı və tərbiyəsini dinlədik və 
müqəddəs oyanışın yeni mərhələsi başladı. 

Azərbaycanlılar tarixi baxımdan qısa 
bir müddətdə Ulu öndərin siyasəti ilə ölkə-
nin və millətin təbii sərvətlərini milli sər-
vətə çevirdilər və müstəqil dövlətçiliyin 
siyasi institutlarını qurdular, sonra isə ərazi 
bütövlüyünü 44 günə bərpa etdilər. Ondan 
üç il sonra bir neçə saata düşmənin 15 min-
lik hərbi qüvvəsini darmadağın edərək tam 
suverenliyə qovuşdular! Alimlər deyirlər 
ki, XX əsr və XXI əsrin ilk üç onilliyində 
analoMi nailiyyətə çatan başqa dövlət yox-
dur!

Tarixi yüksəliş 
Çox uzatmaq istəmirik. Ancaq Azər-

baycan dövlətçiliyi, səhv etmiriksə, ta-
rixində ilk dəfə olaraq yeni zirvə fəth 
etmişdir. O zirvəni Azərbaycançılıqdan 
görmək olar. Lakin bunun üçün Azərbay-
cançılıq məfkurəsi “Azərbycanşünaslıq” 
nəzəri təliminin “çırağında nurlanmalıdır” 
(AMEA çox haqlıdır!). Çünki XXI əsrin 
çağırışları dövlətçilik viziyonunu yüksək 
səviyyədə elmiləşdirməyi, məfkurələşdir-
məyi, bir sözlə, “intellektləşdirməyi” tələb 
edir. Bu parametrlər AMEA-nın strateMi 
inkişaf konsepsiyasının əsas hədəÀərinə 
aiddirlər.

Ԥlbəttə, Azərbaycan müasir mərhələdə 
müstəqil dövlətçiliyin tarixi yüksəlişinin 
memarı Heydər Ԥliyev-İlham Ԥliyev xət-
tidir. Məhz bu kursun çərçivəsində Azər-
baycanşünaslığın daim inkişaf etdirilməsi 
zərurətini hər kəs qəbul etməlidir. Bizim 
üçün bu məqam “dövlətçilik vizyonu” ad-
landırdığımız prosesin mahiyyətinə aiddir. 
Azərbaycan Prezidentinin yüksək səviy-
yədə “intellektləşdirdiyi” milli dövlətçilik 
viziyonunu Azərbaycanşünaslıq konteks-
tində sistemli təbliğ və təşviq etməliyik. 
Məhz bu mənada AMEA-nın yeniləşməsi 
fəlsəfəsini təşkilatın rəhbərliyi mövcud 
dövlətçilik tələbatına adekvat müəyyən 
etmişdir! 

Bütün bunların fonunda “dövlətçilik 
vuzyonu” anlayışının təhlilinə keçmədən 
öncə bir mühüm məqama aydınlıq gətirək. 

Dövlətçilikdə növbəti tarixi yüksəliş 
2020-ci il Vətən müharibəsindən sonra 
başlamışdır. Bizim baxdığımız kontekstdə 
bu, son 300 ildə Azərbaycanın ilk dəfə mü-
dafiə mövqeyindən hücum mövqeyinə ke-
çidini ifadə edir. O mənada ki, Azərbaycan 
ərazi bütövlüyü və suverenliyini tam təmin 
etmiş dövlət kimi, artıq qlobal dairələr 
tərəfindən güclü dövlət olaraq qəbul edilir. 
Bu vaxta qədər Azərbaycanı imkanlarının 
maksimum hansısa dəyərlərini qorumağa 
çatan və lazımi gücə sahib olmayan döv-
lət (əsasən də ölkə) kimi təsəvvür edir-
dilər. Onlara elə gəlirdi ki, böyük anlamda 
Azərbaycan dövlət kimi hansısa dəyişikli-
yi (xüsusilə, geosiyasi) etmək iqtidarında 
deyildir. 

Kütlədə isə belə bir fikir formalaşdır-
mışdılar: “Azərbaycan bütün qonşuların-
dan – İrandan, Rusiyadan, Gürcüstandan, 
Ermənistandan və s. qorxur”. Ola bilər ki, 
kənardan belə bir fikir yeridilirdi, lakin 
məişət həyatında eşidirdik: “Azərbaycan 

filan dövlətdən qorxdu, qarşısına çıxa bil-
mədi”, “Rusiya bir neçə saata buranı viran 
qoyar”, “İran dağıdar” və s. 

Bütün bunların fonunda Azərbaycan 
dövləti 44 günə dünyanın ən güclüləri 
sayılan dövlətlərinin siyasi, diplomatik, 
ideoloMi, informasiya, geosiyasi və hərbi 
dəstək verdiyi Ermənistanı hərb meyda-
nında darmadağın etdi, başqa sferalarda da 
ağır məğlubiyyətə uğratdı. Bu, dövlətçilik 
idenitkliyinin qəbul edilməsində dönüş 
nöqtəsi idi. Yəni hər kəs anladı ki, Azər-
baycan nəinki kimsədən qorxmur, hətta 
artıq öz müstəqilliyi və dövlətçiliyi üçün 
uğurlu hücumlar edən dövlətə çevrilmiş-
dir! Azərbaycan dövlətçiliyi uğrunda sava-
şa yeni nəfəs vermişdir və tarixin hər bir 
dönəmində bu prosesi davam etdirəcək. 

Buradan ən azı üç nəticə çıxarmaq olar. 
Birinci, Azərbaycanın dövlət kimi 

identikliyində demokratiya, hüquq, əmək-
daşlıq, barış kimi ümumbəşəri parametr-
lərlə yanaşı, özünü daimi inkişaf etdirmək, 
güclü dövlətçiliyi təkmilləşdirmək və 
güclü vətəndaş cəmiyyəti formalaşdırmaq 
kimi strateMi faktorlar da ön sıraya çıxarıl-
mışdır.        

İkinci, bu vəziyyət Azərbaycanı döv-
lətçiliyi uğrunda mübarizəsinin prinsipcə 
yeni mərhələsinə çıxarmışdır. Bu mər-
hələ müasir dövlətçilik tariximizin dönüş 
nöqtəsi və bu anlamda ən məsuliyyətli 
dönəmidir. 

hçüncü, vurğulanan iki dəyişiklik 
uğurlu olmanın formulunu tapmağı tələb 
edir. Bu formulu Prezident İlham Ԥliyev 
dəqiq müəyyən etmişdir. Onu biz yığcam 
olaraq “müstəqil dövlətçilik vizyonunun 
genişləndirilməsi” adlandırırıq.   

Dövlətçilik vizyonu
Dövlətçilik vizyonunun fəlsəfi-nəzəri 

anlamı genişdir. Bu termin özündə dövlət-
çilik haqqında tarixi və müasir təsəvvür-
lərin ortaq məntiqi sahəsində daha uğurlu 
dövlət quruculuğunun başlıca ideyasını, 
prinsiplərini, prioritetlərini və reallaşma 
fəlsəfəsini ehtiva edir. “Vizyon” dövlətçi-
lik kontekstində bu anlamda statik baxış 
deyildir, daim yeniləşən və adaptasiyadan 
dəyişdiriciliyə yönələn dinamik prosesdir. 

Daha sadə formada dövlətçilik vizyonu 
hər kəsdən öncə, liderin dövlətin inkişafı 
kursunun mahiyyətini təşkil edən baxışlar 
sistemidir. Bunun adekvat dərk edilməsi 
cəmiyyət üçün strateMi əhəmiyyət daşıyır. 
Toplum liderin dövlət quruculuğu vizyo-
nunu doğru dərk edə bilirsə, bütövlükdə 
konkret tarixi dönəmdə dövlətçilik vizyo-
nu inklüziv legitimləşir. İnklüziv legitim-
lik, yəni xalqın dövlətçilik vizyonunun 
doğru və hüquqi olduğuna inamı mühüm 
faktordur. 

Buna görə də daim dövlətçilik vizyo-
nunun düzgün, obyektiv və sistemli təbliği 
aparılmalı və o, təşviq edilməlidir. Bu pro-
sesdə ideoloMi baxımdan aparıcı rolu, təbii 
ki, Azərbaycançılıq və onun fəlsəfi-nəzəri, 
konkret elmi intellektual təcəssümü olan 
Azərbaycanşünaslıq oynamalıdır. 

Bu tezis AMEA rəhbərliyi tərəfindən 
yeniləşmə kursu çərçivəsində konkret ola-
raq məzmunlaşdırılmışdır! Onun əsas te-
zisləri sırasında “Dövlətçilik vizyonunun 
genişləndirilməsi”, “Azərbaycançılığın 
yeni tarixi mərhələdə dövlətçilik uğrunda 
mübarizə  məfkurəsi” olması, “Azərbayca-
nın türk dünyası ailəsinin üzvü kimi döv-
lətçiliyinin XXI əsrin çağırışları fonunda 
inkişaf etdirilməsi” xüsusi yer tutur. 

Bunları vahid məntiqi bucaq altına gə-
tirsək, ümumiləşdirici tezisi belə formulə 
edə bilərik: “Dövlətçilik uğrunda yeni 
tarixi mərhələdə aparılan savaşda əsas 
məqsəd Azərbaycanın regional liderliyi 
təmin edən dövlət quruculuğu strategiya-
sından, onu türk ailəsinin aparıcı qüvvəsi 
olmağı ehtiva edən səviyyəyə yüksəldən 
strateMi vizyona keçidindən ibarətdir”. 

(ardı var)

(əvvəli 1-ci səhifədə)

Bu fikirlər Azərbaycan rəhbərliyinin 
ABŞ-la əməkdaşlığa strateMi yanaşmasını 
və bu münasibətlərin inkişafına dair ira-
dəsini göstərir. Prezidentin mesaMı ABŞ-ın 
yeni administrasiyası ilə qarşılıqlı maraqla-
ra əsaslanan tərəfdaşlığın davam etdirilmə-
sinə olan inamı ifadə edir.

2024-cü il noyabrın 25-də Prezident 
İlham Ԥliyev Donald Trampa zəng edərək 
onu təbrik etmiş və Trampın beynəlxalq 
təhlükəsizliyin təmin olunmasında rolu-
na inam ifadə etmişdi. O, ilk prezidentlik 
dövründə əlaqələrin uğurla inkişaf etdiyini 
qeyd edərək gələcək birgə səylərə ümidini 
bildirmişdi. Tramp isə səmimi təbriklərə 
görə təşəkkürünü ifadə edərək, əməkdaşlı-
ğın inkişafı üçün birgə çalışmanın vacibli-
yini vurğulamışdı.

2025-ci il yanvarın 21-də Prezident 
İlham Ԥliyev Donald Trampa yeni prezi-
dentlik dövrünün sülhün təşviqi və bey-
nəlxalq təhlükəsizliyin möhkəmlənməsinə 
töhfə verəcəyinə inandığını bildirib. Mək-
tubda belə qeyd olunur: “Biz həm ənənəvi, 
həm də yeni əməkdaşlıq sahələri üzrə Bir-
ləşmiş Ştatlar ilə fəal və səmərəli birgə işi-
mizi, qarşılıqlı inam və etimada əsaslanan 
tərəfdaşlığımızı bundan sonra da qətiyyətlə 
davam etdirmək və Sizinlə bu istiqamətlər-
də sıx işləmək niyyətindəyik”.

Prezidentin bu fikirləri münasibətlərin 
genişlənməsinə dair strateMi baxışın ifadə-
sidir. Burada yeni əməkdaşlıq sahələrinin 
müəyyən edilməsi niyyəti də açıq şəkildə 
ifadə olunub.

Prezident İlham Ԥliyev yanvarın 30-da 
Vaşinqton yaxınlığında baş vermiş helikop-
ter qəzası ilə bağlı Donald Trampa başsağ-
lığı məktubu ünvanlayıb. Bu humanitar Mest 
ikitərəÀi münasibətlərin yalnız siyasi deyil, 
insani əsaslara da söykəndiyini göstərir.

Yanvarın 20-də Davosda Çinin CGTN 
kanalına müsahibəsində Prezident İlham 
Ԥliyev ABŞ-da administrasiya dəyişikli-
yi ilə bağlı sualı cavablandıraraq bildirib: 
“Mənim müşahidələrimə görə, əsas qey-
ri-müəyyənlik Avropa liderləri arasında-
dır. Azərbaycana gəlincə, bizdə heç bir 
qeyri-müəyyənlik yoxdur. Biz Prezident 
Trampın ABŞ-a rəhbərlik etdiyi zamanı xa-
tırlayırıq və son 4 ildə Bayden administra-
siyasının Azərbaycana ədalətsiz yanaşması 
səbəbindən əlaqələrimizin tamamilə kor-
lanmasından fərqli olaraq, bizim əlaqələ-
rimiz çox uğurla inkişaf edirdi. Beləliklə, 
Prezident Trampla birgə işləməklə bağlı 
əvvəlki təcrübəmiz çox müsbət idi. Biz 
gözləyirik ki, ABŞ-Azərbaycan münasi-
bətlərində itirilmiş illər hesab etdiyimiz bu 
4 il artıq tarixə qovuşacaq və biz yenidən 
başlayacağıq”.

Prezident Qərb liderlərinin Trampa 
qarşı ədalətsiz davrandıqlarını və ABŞ-ın 
Tramp dövründə heç bir müharibəyə baş-
lamadığını da vurğulayıb. Bu mövqe Azər-
baycanın yeni administrasiya ilə daha uğur-
lu əməkdaşlığa olan inamını ifadə edir.

Martın 13-də XII Qlobal Bakı Forumu 
çərçivəsində “EuroneZs”a müsahibəsində 
də Prezident İlham Ԥliyev bu mövqeyini 
bir daha təsdiqlədi: “ Biz Tramp administ-
rasiyası dövründə ABŞ ilə münasibətləri-
mizin və güclü tərəfdaşlığımızın yenidən 
qurulmasına çox nikbin baxırıq”.

Bu açıqlama Azərbaycanın tərəfdaşlığa 
dair möhkəm siyasi iradəsini və ikitərəÀi 
etimadın bərpasına yönəlik səylərin davam 
etdiyini göstərir.

Prezident Donald Tramp 2025-ci il ap-
relin 10-da Prezident İlham Ԥliyevə Nov-
ruz bayramı münasibətilə məktub ünvan-
layaraq ABŞ–Azərbaycan əməkdaşlığının 
zəngin tarixə malik olduğunu vurğulayıb. 
O bildirib: “Ölkələrimiz uğurlara doğru 
sürətlə irəlilədikcə Sizinlə işləməyi səbir-
sizliklə gözləyirəm. Birləşmiş Ştatlar Azər-
baycanın suverenliyinin, müstəqilliyinin 
və ərazi bütövlüyünün sarsılmaz dəstəkçisi 
olaraq qalır”.

Trampın bu sözləri ikitərəÀi münasibət-
lərin davamlılığına və strateMi mahiyyətinə 
inamın göstəricisidir. Cənubi Qafqazda 
sülh səylərinə verilən dəstək də ABŞ-ın 
regional sabitliyə önəm verdiyini göstərir.

Mayın 28-də Müstəqillik Günü müna-
sibətilə ünvanlanan məktubda isə Tramp 
əməkdaşlığın xüsusilə enerMi təhlükəsizliyi 
və terrorizmlə mübarizə sahəsində yüksək 
qiymətləndirildiyini bildirib. “Biz Azərbay-
can Respublikası ilə əlaqələrimizi və terro-
rizmə qarşı mübarizədə, enerMi təhlükəsiz-
liyinin inkişafında, qonşunuzla sülhə nail 

olmaq istiqamətində ABŞ ilə tərəfdaşlığı-
nızı yüksək qiymətləndiririk. 30 ildən artıq 
diplomatik münasibətlərimiz müddətində 
əlaqələrimiz əhəmiyyətli dərəcədə inkişaf 
edib. Biz ümidvarıq ki, ikitərəÀi prioritetlə-
rimiz, o cümlədən təhlükəsizlik sahəsində 
əməkdaşlığımız, iqtisadi münasibətlərimiz 
və enerMi inkişafı üzrə tərəfdaşlığımız bun-
dan sonra da davam edəcək.

ABŞ Azərbaycan və Ermənistan arasın-
da möhkəm sülhü dəstəkləməkdə davam 
edir. Davamlı sülh Cənubi Qafqaz regio-
nunun daha firavan olmasını təmin edəcək 
və ABŞ-la əməkdaşlıq üçün daha geniş im-
kanlar yaradacaq. İndi sülhə nail olmağın 
və Cənubi Qafqaz xalqları üçün yeni fira-
vanlıq dövrünə qədəm qoymağın vaxtıdır”,  
– deyə Tramp məktubunda vurğulayıb.

İyulun 1-də Prezident İlham Ԥliyevin 
ABŞ-ın Müstəqillik Günü münasibətilə 
Trampa ünvanladığı təbrik məktubunda da 
bir sıra mühüm strateMi mesaMlar yer alıb. 
Prezident Azərbaycanın enerMi sahəsində 
ABŞ-la möhkəm tərəfdaşlıq münasibətlə-
rini vurğulayaraq deyib: “Məmnunluqla 
qeyd etmək istərdim ki, Amerika Birləş-
miş Ştatları Azərbaycanın uzun illərdən 
bəri enerMi sahəsində sadiq tərəfdaşıdır. Bu 
sahədə xoş ənənələrə əsaslanan və sağlam 
təməllər üzərində qurulmuş əməkdaşlığı-
mız hazırda da uğurla davam edir. Azər-
baycanın enerMi strategiyasına, eləcə də 
regionda sabitliyə və inkişafa xidmət edən 
nəhəng infrastruktur layihələrinin həyata 
keçirilməsinə ABŞ-ın göstərdiyi davamlı 
dəstəyi yüksək qiymətləndiririk”. 

Həmçinin iqtisadiyyat, nəqliyyat, sə-

naye, texnologiyalar və sərmayə qoyuluşu 
sahələrində əməkdaşlığın genişləndirilməsi 
üçün böyük potensialın olduğu qeyd edilib.

İyulun 19-da Xankəndidə keçirilən III 
Şuşa Qlobal Media Forumunda Prezident 
İlham Ԥliyev ABŞ-la münasibətlərin yük-
sək səviyyəyə qalxacağına ümid etdiyini 
bildirib. “hmid edirik ki, yaxın gələcəkdə 
ABŞ-Azərbaycan münasibətlərini yüksək 
səviyyəyə qaldıracaq mühüm hadisələr ola-
caq. Düşünürəm ki, bu, tamamilə təbiidir, 
çünki bir çox məsələlər bizi, xüsusən də 
cənab Trampın administrasiyası ilə birləş-
dirir. Yeri gəlmişkən, onun ilk prezidentliyi 
dövründə ABŞ-Azərbaycan münasibətlə-
ri çox müsbət olmuşdur. Fikrimcə, artıq 
gördüyünüz və söylədiyim həmin müsbət 
tendensiyaların davamı olacaq. Hazırda o, 
bütöv qlobal məsələlərlə və müharibələrin 
dayandırılması ilə çox məşğuldur. Lakin 
eyni zamanda o, Cənubi Qafqaz prosesində 
fəal iştirak edir və uzunmüddətli münaqişə-
nin həllinin tapılması üçün Azərbaycana və 
Ermənistana yardım etməkdə əla iş görür. 
Beləliklə, düşünürəm ki, gələcəkdə daha 
çox yaxşı xəbərlərimiz olacaq” – deyə Pre-
zident vurğulayıb.

Bu açıqlama yeni diplomatik dövrün 
konturlarını müəyyənləşdirir və Xankən-
didən Vaşinqtona ünvanlanan siyasi mesaM 
kimi qiymətləndirilə bilər.

Bu mesaMın diplomatik çəkisi qısa 
müddətdə öz təsirini göstərdi. İyulun 22-
də Prezident Donald Tramp “Truth” sosial 
şəbəkəsində Prezident İlham Ԥliyevin Şuşa 
Forumundakı çıxışından sitat paylaşdı.

Trampın bu paylaşımı həm siyasi Mest, 
həm də strateMi tərəfdaşlığa verdiyi önəmin 
göstəricisi kimi qiymətləndirilir. Bu, qarşı-
lıqlı hörmətə və dialoqa əsaslanan münasi-
bətlərin daha da dərinləşdiyini təsdiqləyir.

Həmin gün Prezident İlham Ԥliyev “X” 
sosial şəbəkəsində Trampa təşəkkür mesa-
Mı yaydı: “Şuşa Qlobal Media Forumunda 
ABŞ-Azərbaycan tərəfdaşlığı və həmçinin 
Prezident Donald Trampın həm qlobal, 
həm də regionumuzda sülh gündəliyinə sa-
diqliyi ilə bağlı qeyd etdiyim fikirlərimi öz 
sosial media platformasında paylaşdığına 
görə ona minnətdarlığımı bildirmək istər-
dim.

Mən bir daha Prezident Trampın bütün 
dünyada, o cümlədən regionumuzda sülhün 
və sabitliyin təşviq edilməsi ilə bağlı baxı-
şını və səylərini dəstəklədiyimizi vurğula-
maq istəyirəm. Biz, həmçinin ailə ənənələ-
rinin əhəmiyyəti kimi ortaq dəyərləri 
bölüşürük və onun prezidentliyi dövründə 
ABŞ-Azərbaycan münasibətlərinin yeni 
səviyyəyə qalxacağına ümid edirik. Biz 
ona bu məqsədə nail olunması istiqamətin-
də bütün səylərində uğurlar arzulayırıq”.

Bu təşəkkür mesaMı iki ölkə liderləri 
arasında mövcud olan səmimi dialoqun və 
strateMi əməkdaşlığın dərinləşməsinə xid-
mət edən siyasi iradənin göstəricisidir.

İlham Əliyev və Donald Trampın 
liderlik münasibətləri

